
Segundé carté nabéqué'é San
Pablo lu ra Corintios

Béqué'é Pablo carté ré' lura méné shté Corinto

1 Na Pablo, nahia tubi poshté shté Cristo Jesus
purqué zni na voluntd shté Dios. Junté con
Timoteo, bécha'a nana rialdi 1du'i shti'dzé Jesus,
quéqué'é na'a carté ré' nu guéshe'ldé na'ahin lu
grupé shté shmeéné Dios naquéreldé ciuda Corinto
nuzaclugré ranabézuné Dios almé shtérai',18'é té
naquéreldé regiuni shté Acaya. 2 Gulé bé'né recibir
bendicion shté Dios con galérbedchi ldu'u nana
rne'e Dios Shtada'a, junté con Jesucristo Shlama'a.

Galérzac zi shté Pablo
3 Zudé'na'a alabar Dios, 1é'é Dios nu Dadé shté
Jesucristo Shlama'a. Lé'é mé na Dadé nu quéhuni'
consolar cadé 1é'é mieti; na mé el qué narga'a
ldu'u mieti. 4 Lé'é mé runi' consolar 1é'é hia'a
iure le'e hia'a rzac zi hia'a té paré gac guedé'ma'a

consolar los de mas sa' hia'a narzac zi lu cusé
duré. Quedé'na'a consolar 1é'é méneé con diza'queé

naze'dé de Dios. 5 Nalé rzac zi hia'a purqué na
hia'a shméné Cristo, peré también nalé quéhuné
meé consolar 1é'é hia'a. 6 Si talé rzac zi hia'a, nahin
paré bien shté té, té gapé té galérbedchi ldu'u nu
paré gac salvar té. Mizmé cusé duré naquéac con
1é'€ na'a, nahin paré cuedchi ldu'u té; pues zni
rua'a ldu'u té con pacénci ra cusé duré nadapa'a.
7Rialdildu'una'a; firmé na esperanse shté na'ade
qué adé réazé guétédi'i té shnezé mé. Rac bé'ana'a

de qué ziqué rzac zi té purqué na té shméné me,
guné meé consolar 1é'é té junté con 1é'é na'a.

8Béchi, rac shtu'una'a gac bé'a té blac cusé duré
naziadédé na'a regiuni shté Asia. Nga'li bédédé
na'a tubi prébé ru'bé. Hia casi béré fuersé paré
gua'a ldu'u na'a lu ra cusé ni. Gualdi ldu'u na'a
niati na'a luegué. 9 Bédé'né na'a llgabé na na'a
ziqué tubi nand condenadé lu galguti, peré zni
guc pareé tsaldildu'u na'a shti'dzé Dios mas, el qué
nanapé pudéré té guéldishtéhi' tégulé ladi ra tégulé.
Ra cusé duré guc rahin té paré adé gapédi'i na'a
confiansé mizmé 1é'é na'a. 10 Dios béla mé 1é'é
na'a lu peligré nu tsagla'gué quéhuné mé salvar
1é'é na'a paré€ gatidi'ina'a. Rialdildu'una'alé'é mé
guni' salvar 1é'é na'a stubi vuelté lu peligré shté
galguti. 11 Lé'é té napé qué guné té compani l1é'é
na'a. Sitalé zihani méné guné rall compafii 1é'é
na'a con oraciuni, zihani méné guédé'é gracilu mé
por ra favuré naguné meé paré l€'€ na'a.

Adé guadi'i Pablo Corinto

12 Nanu tubi cusé narséquité ldu'u na'a. Shgabé
na'arni'ide qué nadzuna'atubi manéré za'qué nu
santu entré ra méné shté gué'dchiliu nu zac entré
1é'é té. Na na'a verdd. Zni guquéreldé na'a, 1édédi'i
por llni shté na'a sino por favuré shté Dios. Bé'né
mé companilé'é na'a. 13Quéqué'é na'aluté suléra
cusé narac gu'ldé té nu rac riasé té. Québez€ na'a
de qué guédé'é té cuendé shti'dzé na'a; 14 Hia riasé
té tubi parté shté ra cusé ni. Québeza de qué iuré
1é'€ Dadé Jesus guéabri' stubi, 1é'é té guéquité ldu'u
té delé'é na'a cumélé'é na'a guéquité ldu'una'ade
16'é té.

15 Por tanté confiansé nanapa de 1é'é té, runa
ligabé gueldé guénahia 18'é té luegué, antsé tsahia
stubi lugar; nu iuré guéabria guénahia lu té stubi,
guéquité ldu'u té. 16 Runa llgabé de qué guna vis-
itar 1é'é té mizmeé tiempé guziahia paré Macedo-
nia; nu despuésé guéabria de ndé, gueldé guénahia
18'é té stubi té paré guné té compaili na; guéshe'ldé
té na paré Judea. 17 ;Pé rni'i té€ de qué nahia falsé
iuré guni'i ldua'a zni? ¢Gu nahia ziqué méné shté
gué'dchiliu? ;Llua'a té de qué cagnia'alu té: “Aha"
nu mizmé tiempé rnia'a: “Aquédi'i”? 18 Dios
na meé testigu de qué 1é'é na'a adé chu rni'idi'i:
“Aha"™ nu “Aquédi'i” al mizmé tiempé 19 purqué
Jesucristo shini Dios, nunqué guni'i mé: “Aha'
u “Aquédi't” al mizmé tiempé. Lé'é Silvano nu
Timoteo con na Pablo, biadi'dzé na'aluté diza'qué
shté mé. Con Cristo 1é'é diza'qué siempré napé
resultadé. Nahin verdd. 20 Pues por 1é'é Jesucristo
gré ra promésé shté Dios gac cumplir. Por ni iuré
quéhuné na'a alabar Dios, rni'i na'a: “Nia Dadé”
purqué unidé na na'a con Cristo Jesus. 21 Dios na
el qué nabé'né paré dzulezé na'a lu shnezé Cristo
junté con 1é'é té, nu Dios na el qué nabéshe'ld€ 1€'é
na'a con shti'dzé mé. 22 1L.é'é mé gulé mé 1é'é€ hia'a
nu béne'e mé Espiritu Santo paré cuezénuhi' 1é'é
hia'a; nahi' tubi garantia de lo qué naguédé'na'a
recibir despuésé.

23 Cagna'ba Dios té gac mé testigu en cuntré de

na si talé ruadi'dza bishi. Adé bé'nédia'a visitar
1é'é té, mé Corinto, purqué adé guc shtu'udia'a

guna cashtigu lé'é té. 24 Adé rnibé'adi'i na'a pé
cusé tsaldildu'u té; hia bien dzu té firmé lu shnezé
mé; nadé mas guédé'mé na'a compafi lé'é té, té

guéquité ldu'u té.

2

1 Por parté shténa adé gunédia'a visitar 1€'é té
iurne' té paré adé gaquin cusé duré paré le'é te.
2 Si talé resultadé shté visité na galérid ldu'u paré
1é'é té, ;chull guné paré guéquité ldua'a? Sulé 1é'é
té guéséquité ldu'u té na. 3 Por ni béquéa'a lu té
tubi carté mas ants€; bénehia cunseju parée 1é'é té,
té paré gac réglé asunté ni. Iurni iuré guédchinia
ndé, adériadi'ildua'apor conducté shté té. Mejuré
napa seguré de qué si talé guéquité ldua'a iurni,
también guéquité ldu'u té. 4 Iuré béquéa'a carté
mas antsé, nalé rquédi'ni ldua'a; béru'u nisé slua;
peré adé béqué'édia'a lu té paré guéa'né té tristé
sino béquéa'a lu té paré gac bé'a té nalé rac shtua'a
16'é té.

Nanu perduné paré lé'é nguiu nabé'né mal

5 Si talé tubi méné bé'méll paré ria ldua'a, tam-
bién bé'méll paré ria ldu'u gré té. Peré adeé rac
shti'udia'a guénia'a demasiadé cusé cuntré nguiu
ni; 6 cashtigu nana bédé'é té paré 1€'i'; casi gré
té guc té de acuerdé; hia na sufsienté paré 18'éll.
7 Turne' runé tucaré guné té perduné nguiu ni,
nu gulé bé'né consolar 18'éll, no sea por tanté
llgabé narunéll, guéazé guétéll shnezé Dios. & Por
ni quéhuna ruégué lu té stubi, de qué guélua'a té lu
nguiu ni de qué rac shtu'u té 18'éll. 9Béquéa'a lu té
mas antsé té gac bé'ahia si talé na té obedienté, si
talé rzu'bé diagué té shti'dza. 19El qué naquéhuné
té perduné, también runa perduné lé'éll. Si talé
nanu stubi cusé naruné tucaré guna perduné,

pues béna perduné 18'éll paré bien shté té. Nané
Cristo rnia'a verdd. 11 Cha guédé'na'a zni té paré
adé gunédi'i Satanas gan lu hia'a. Pues rdé'é hia'a
cuendé manéré naruné Satands paré guésiguéll
mené.

Adé rbedchidi'i ldu'u Pablo gué'dchi Troas

12 Turé bédchinia gué'dchi Troas paré guadi'dza
diza'qué shté Cristo, bédzela zihani lugar paré
guadi'dza shti'dzé mé 13 peré adé bédchini
cunténté purqué adé bédzélédia'a bécha Tito nde;
por ni béna despedir 1é'é méné shté Troas nu
guahia hashté regiuni shté Macedonia.

Cristo quéhuni' paré guédé'na'a gan

14 Dushquilli Dios el qué nazianu 1é'é hia'a lu
desfile shté Cristo Jesus. Lé'é mé quéhuni' paré
guédé'na'a gan lu enemigu guédubi tiempé, nu
quéhuné mé compani lé'é hia'a paré guadi'dza'a
diza'qué nana ziqué olor nashi nana rré'tsé por
grété' parté. 15 Na hia'a ziqué olor nashi nana
quéhuné Cristo ofrecéré lu Dios Padre. Paré bélda
méné vidé shté hia'a quéhuné paré réagna ldu'u
rall na rall salvar, peré paré sébéldd méné na hia'a
paré réagnd ldu'u rall na rall condenar. 16 Paré ra
narniti, na hia'a ziqué olor narguini méné, peré
paré ra nana salvar, na hia'a ziqué olor nashi
shté gué'é purqué shti'dzé mé naruadi'dza'a rne'e
videé sin fin. ¢Chull napé llni sufsienté paré gunéll
cumplir gré cusé ré'? 17 Pues 1é'é na'a adé nadi'i
na'a ziqué zihani méné naquéhuné neguci con

shti'dzé Dios. Adé rdémédi'i na'a cambi shtl'dze
meé ziqué runé zihani méné; al contrari na na'a

verdda. Lé'é Dios béshé'ldi' 1é'é na'a nu delanté lu

meé ruadi'dzé na'a shti'dzé mé purqué québezénu
Cristo 1é'é na'a.

3

Lé'é tésté cubi

1Turé rni'i na'a ra cusé ré' ;gu rzublu ruadi'dzé
na'a favuré de mizmé 1é'é na'a? u ¢llua'a té rquini
guédé'né na'a presentar tubi carté shté recomen-
dacion paré€ 1é'é té? u ¢llua'a té napé qué guédé'né
na'a recibir carté shté recomendacion nabéqué'é
té? Aquédi'i. Stubi méné rqui'ni carté ni. 2Lé'é
té na té ziqué carté shté recomendacion. Méné
guénd rall vidé shté té nu tsasé rall na na'a muzé
shté Dios. 3 Lé'é té na té tubi séfii de qué dchi'ni
nabédé'mé na'a ndé, ze'din de Dios. Méné rni'i rall
na té carté shté Cristo por dchi'ni nabédé'né na'a

entré 1é'é té. Na té tubi carté nanddi'i escrité con
tindé sino por el Espiritu Santo shté Diosnanabani.

Na té tubi carté naguquédi'i escrité lu tablé shté
gué'é ziqué ra chi'i mandamienté, sino tubi carté
escrité lu ldu'u té.

4 Por Cristo napé na'a seguré de qué na na'a
muzé shtéhi' nu delanté lu Dios adé nidi'i cusé
paré guétuluna'alumé. SLé'é na'a adé cagni'idi'i
na'a de qué mizmeé 1é'é na'a napé na'a llni paré
guédé'né na'a shchi'ni mé, sino cagne'e mé llni
nu fuersé paré 1€'é na'a. 6 Pues 1é'€ mé béne'e
meé guia'a na'a pudéré nu lini paré guédé'né na'a
sirvé 1é'é mé paré guéni'inu na'a lu ra méné tubi
tésté cubi entré Dios nu méné. LEé'é tésté ni adé
naescritédi'in sino ze'dé de Espiritu Santo. Lé'é 1éy
escrité rsédchinin galguti paré gré méné peré lé'é
Espiritu Santo rsédchini' vidé sin fin.

71é'¢é l1éy nabéqué'é Moisés guc escrité lu tablé
shté gué'é nu bédchinin con galérabtsé'é shté Dios;
nalé fuerté bédchinin hashté ra mé israelité adé
guquédi'i niand rall lu Moisés purqué nalé rabtsé'é
lahi' por du'pé tiempé. Si talé bédchini 1€y con
zihani llni nu 18'é 18y quéhuné condenar ra méné
lu galguti, 81é'é di'dzé nabésédchini Espiritu Santo,
napé qué guédchinin con mdas pudéré qué 1é'é 1éy.
9 Quiere decir, si talé 1éy nabé'né condenar 1é'é
hia'a, bédchinin con lléru'bé pudéré nu llni, mu-
cho mas lé'é diza'qué shté Dios napin pudéré.
Lléru'bé nahin; rni'in manéré gaca'a ziqué méné
nabé'né cumplir gré punté shté 1éy. 10Lé'é 1éy guc
cusé nanapé lléru'bé valuré por du'pé tiempé peré
iurne' 1é'é diza'qué mas lasaquin qué léy; napin
mds pudéré; nunqué adé rialudi'in. 11 Si talé lo
qué narua'aldu'u por du'pé tiempé, napin lléru'bé
valuré, mucho mads valuré napé lo qué adé rialudi'i
paré siempreé.

12 Zni nalé firmé na esperansé shté na'a; por ni
ruadi'dzé na'a con tubi confiansé ru'bé, 13 Adé
runédi'ina'a ziqué Moisés el qué narsé'au luhi' con
tubi lari té paré adé guénddi'i ra israelité guéaldé
lIni nand rud'adi'i ldu'u lléru'bé tiempé. 14 Peré
1€'é rall adé guasédi'i rall; naguédchi béac ldu'u
rall. Todavia hashté iurne' iuré rini rall Sagradas
Escrituras, nacahildu'u rall. Nahin ziqué tubi lari
narsé'au lu rall; adé rnadi'i rall; adé riasédi'i rall
purqué sulé Cristo rac guédchisu lari ni paré gac

bé'a rall. 15 Hashté iurne' iuré rini rall ra di'dz¢
nabéqué'é Moisés, na ziqué tubi lari narsé'au ll-

gabé mieti; adé riasédi'i rall shti'dzé mé. 16 Peré
iuré tubi mieti riabri 1du'ull con 1é'é Dadé, iurni

rdchinillnila'nildu'ull nu riaséll; adé pé narsé'au
shgabéll. 17 Lé'é parté shté Sagradas Escrituras
nacagni'i shcuendé Dadé, cagni'in nahi' mizmé
1é'é Espiritu Santo; nu caté nanu Espiritu Santo,
nga'li ra méné nadi'i rall bajo ordé shté léy guahi-
eté. 18 Por ni grété' hia'a hiadé naddpédi'i hia'a
ziqueé lu nané'au con tubi lari, sino na hia'a ziqué
tubi gué'guané narabtsé'é pudéré shté Dadé. Hia
iurni 18'é hia'a tsagla'gué rac cambi hia'a; réaca'a
mas y mas ziqué Cristo purqué quédé'na'a recibir
pudéré nu llni shté mé. Zni canihuné Dadé nana
1é'é Espiritu Santo.

4

1 Por gré ndé'é nagunia'a lu té, nadapé na'a
zihani confiansé. Béga'a ldu'u mé 1é'é na'a; por
ni bédé'né na'a recibir di'dzé shté tésté cubi paré
guadi'dzé na'a delanté ra méné. 2 Béqué guia'a
na'a grété' ra cusé naquéhuné méné naga'chi, cusé
narsédchini shtu. Adé chu rsiguédi'i sahi', nilé adé
chu runédi'i cambi diza'qué shté Dios. Rni'i na'a
verdalumieti; znirdé'né na'arecomendar mizmé
1é'é na'a lu grété' méné nu delanté lu Dios. 3 Si
talé adé riasédi'i méné lo qué naruné cuntiené
diza'qué naquégnia'a, si talé shti'dzé na'a nahin
ziqué cusé naga'chi, es qué béniti rall. 4 Pues 1é'é
rall adé rialdidi'i 1du'u rall shti'dzé mé purqué
1é'é narnibé'a gué'dchiliu ré' bésé'aull shgabé rall
paré tsasédi'i rall, no sea guédchini llni shté Dios
guéc rall nu tsasé rall diza'qué nanapé pudéré
shté Cristo. Cristo na igual ziqué Dios. 5 Iuré
ruadi'dzénud na'a ra méné, adé ruadi'dzédi'i na'a

shti'dzé na'a sino ruadi'dzé na'a shti'dzé Jesu-
cristo, el qué narnibé'a 1é'é hia'a. Nu lé'é na'a
nadé mas na na'a muzeé shté té paré gac unidé té
con Jesus. 8 El mizmé Dios nand béshe'ldé 1lni caté
nanu nacahi, también béshe'ldé mé llni la'ni ldu'u
hia'a té guadi'dza'a diza'qué lu méné. Naddapa'a
lIni nu riasé hia'a blac lléru'bé na llni nu pudéré
shté mé purqué Jesucristo quéglua'ai' pudéré shté
Dios.

Puderé naddpa'a ze'dé de Dios

71e'¢é diza'qué nabédé'né na'a recibir, ze'dé de
Dios peré ra shcuerpé na'a na débil ziqué gue'su
guiu'u té paré guélua'a de qué grété' pudéré shténé
na'a, ze'dé de Dios; adé zé'dédi'in de mizmeé lé'é
na'a. 8Zni nahin aunqué rzac zi méné 1€'é na'a
demasiadé, nunqué adé nadzudi'ina'a sin qué adé
chu guédzélédi'i ca nezé guéru'u na'a. Aunqueé ria
ldu'u na'a, siempré rbedchi ldu'u na'a. 9 Aunqué
rzunaldé méné 1é'é na'a, adé chu nadi'i ziqué tubi
me'dé bézebi. Aunqué rlua'a de qué bé'né Satanas
gan lu na'a, nidi'in fin shté na'a. 10 Cualquier
lugar nazia na'a, ra méné rna rall de qué quédé'né
na'a sufrir ziqué Jesus bé'né mé sufrir iuré guti
mé. Quédé'né na'a sufrir té paré guélua'a de qué
nabaniméla'mildu'una'a. 11 Aunqué nabanina'a,
nana'adispuesté gatina'a purqué na na'a shméné
Jesus té paré guélua'a pudéré shté Jesus por medio
de shcuerpé na'a nanapé queé tsalu. 12Zni galguti
dzu guélladchi paré 1é'é na'a con resultadé de qué
nabani té.

13 Nadapé na'a mizmé fe nanapé el qué béqué'é
zndé'é la'ni Sagradas Escrituras: “Gualdi 1dua'a,
por ni biadi'dza”. Zni zaclé'é na'arialdildu'una'a

shti'dzé mé; por ni ruadi'dzé na'a. 14Rac bé'ana'a
de qué Dios nabéldishté Dadé Jesus ladi ra tégulé,
tambiénzaclé'é hia'a guéldishté mé junté con Jesus
nu gua'a mé 1é'é hia'a té paré cuezénu hia'a 1é'é
meé. 15Rzac zi na'a gré ra cusé duré purqué rac
shtu'u na'a 1é'é té nu paré gré naruné recibir ra
favureé shté Dios, gac rai' cantidd méné nu guédé'é
rall graci lu mé; guéni'i rall lléru'bé na pudéré shté
me,.

16 Por ni rquité Idu'u na'a guédubi tiempé aun-
qué nilé shcuerpé na'a rdubin. Cadé dzé quéac
na'a nacubi; quédé'né na'a recibir mas fuersé shté
meé. 17 Grété' galérzac zi iurne', na ziqué tubi cusé
nashashu nu rialuhin luegué, peré quéhuné ra
cusé niparé guédapa'a delanté ziqué tesuré namas

lléru'bé nu namas lasac. 18 Pues adé runédi'ia'a
confiar por ra cusé narnd mieti sino por ra cusé

nadé rnadi'i mieti, purqué grété' ra cusé narna
hia'a, napé qué tsalu. Gré ra cusé nadé chu rnadi'i,
ni adé tsaludi'i paré siempré.

)

1 Rac bé'a hia'a si talé gatia'a, Dios bé'ni'
preparar cuerpé cubi nadé rialudi'i. Lé'é cuerpé
shténa'a na ziqué tubi hiu'u narialu peré cuerpé
naguéne'e Dios ndpédi'in fin. Lédé nguiudi'i bé'mé
formarin. 2 Mientras nabdnia'a lu gué'dchiliu,
pues rac ldu'u hia'a nu nalé rac shtu'u hia'a
guzéa hia'a stubi lugar, lidcha'a lu gube'e 3 té paré
nga'li guné meé paré adé chu runé faltédi'i niétiqué.
4 Mientras nabdnia'a con cuerpé shté gué'dchiliu
ré', rdé'ma'a sufrir; rialdi ldu'u hia'a shti'dzé meé,
peré 1édé por nidi'i rac shtu'u hia'a gatia'a, sino

rac shtu'u hia'a gapa'a cuerpé cubi té paré cuerpé
naddapa'a iurne', gac cambin por cuerpé nanadé
rialudi'i. > El1 qué nabé'né preparar ra cusé ni paré
1é'é hia'ana Dios nu béne'e mé Espiritu Santo cumé
ziqué garantid de lo qué naguéne'e mé despuésé
paré 1é'é hia'a.

6 Por gré ndé'é siempré nadapa'a lléru'bé
confiansé. Rdé'é hia'a cuendé de qué mientras
nabania'a lu gué'dchiliu, dzu hia'a zitu paré
lugar caté guzéa hia'a, u sea runé falté paré
guéquérélda'a con Dadé Jesus. 7 Ziagla'gué
nabdnia'a, 16dédi'i por lo qué narna hia'a luhi' sino
purqueé rialdi ldu'u hia'a shti'dzé mé. 8 Naddpa'a
esperansé nu rac shtu'u hia'a guéséa'ma'a
gué'dchiliu ré' té paré guébania'a con lé'é Dadeé.
9 Por ni rni'i ldu'u hia'a guéséquité ldu'u hia'a
l1é'¢é mé mientras quérélda'a lu gué'dchiliu nu
también si talé gatia'a, rac shtu'u hia'a guéa'né mé
cunténté con lé'é hia'a. 10 Zni rdé'ma'a purqué
Dios guésédchini mé gré hia'a delanté Cristo
caté guné meé juzgué lé'é hia'a. Cadé tubia'a
guédé'na'a recibir pagu segun lo qué bédé'na'a
mientras nabania'a, sea cusé za'qué u sea cusé
mal; guédé'na'a recibir pagu naruné tucaré.

Diza'qué narsédchini galérbezé ldu'u mieti

11 Por ni rac shtu'u na'a guésédchini na'a méné
lu Jesus purqué rdé'né na'a cuendé nadushé na
juici shté mé. Lu Dios quéreldé na'a bien; rdé'é
mé cuendé lla na na'a nu rac shtua'a guédé'é
té cuendé quéreldé na'a sin malda. 12 Adé
quédé'médi'i na'a recomendar mizmé 1€'é na'a lu
té stubi, sino quédé'mé na'a paré guéquité ldu'u

té por shchi'ni na'a. Zni rac guéquebi té lu ra
méné naruné nadchini por custumbré naruné rall
cumplir, peré adé runédi'i rall casé ra cusé falsé
nananu lami Idu'u rall. 13 Si talé na na'a lugué
ziqué rni'i béldd méné, nahin paré guédé'né na'a
alabar Dios. Si talé chu ndadi'i ziqué lugué, nahin
paré bien shté té. 14 Lo qué nardé'né na'a, nahin
purqué nalé rac shtu'u mé 1é'é hia'a. Nadapé na'a
seguré de qué tubi guti por grété' hia'a, por ni hia
grété' mieti na ziqué ra naguti. 15 Cristo guti por
grété' méné paré guébani mieti nu paré guné mieti
cumplir volunta shté mé, 1édédi'i paré guné rall
cumplirlo quénarac shtu'urall. Runé tucaré guné
mieti cumplir voluntd shté el qué naguti shlugar
rall, el qué naguashté ladira tégulé paré gac salvar
rall. 16 Por ni adé chu guéni'idi'i lasac ra méné por
lo qué na rall la'ni gué'dchiliu, aunqué antsé zni
rdé'né na'a llgabé. Guni'i na'a Cristo nadé mas
nahi' nguiu, peré iurne' hiadé chu runédi'i ligabé
zni. 17El qué nand unidé con Cristo, nall personé
cubi; ra cusé gushé hia gualu paré nguiu ni. Hia
bédchini vidé cubi paré 1é'1".

18 Grété' ndé'é ze'dé de Dios. BE'mé mé paré tsu
en paz entré 1é'é mé nu 1é'é€ hia'a. Iurne' na hia'a
amigu shté Dios por galguti shté Jesus, nu bé'né
mé incargué 1é'é hia'a paré guadi'dzénu hia'a ra
méné diza'qué té paré gac unideé rall con 1é'é mé.
19 Quiere decir de qué juré guti Cristo lu cruz, Dios
quéhuni' recibir gré mieti naréta' lu gué'dchiliu
ziqué amigu shté me. Beédchisi mé gré demandeé
nana en cuntré 1é'é rall. Nu bé'né mé incargué
1é'é hia'a con diza'qué té gac méné amigu shté

Dios. 20 Zni zédé'pé na'a; na na'a representanté
shté Cristo, cumé ziqué mizmé Dios nihuné mé
ruégué lu té, cagni'inu na'a 1é'é té, gulé bé'né
recibir perduné shté mé té gac té amigu shtéhi'.
21 Jesus nunqué bémédi'i' duldé, peré Dios bé'né
traté shini' ziqué pecaduré, ziqué tubi nabé'né gré
dulde, paré gac tubi maneéré su hia'a delanté Iu

Dios sin nitubidemandé en cuntrélé'é hia'a. Iurni
quéhuné Dios traté 1é'é hia'a ziqué méné nabé'né

cumplir gré punté shté 1éy dizdé bédchini hia'a lu
gué'dchiliu.

6

1Verdd na ndé'é; con Dios quédé'né na'a dchi'ni
nu rdé'né na'a ruégué lu té, gulé bé'né recibir ra
favuré shté mé té gapé té provéché la'ni vidé shté
té 2purqué rni'i mé la'ni Sagradas Escrituras:
Béna compaﬁi 16'é té iuré guna'bé té lua.
Iurne' béga'a iuré paré guneé té recibir favuré shté

me.

Nedzé na paré gac salvar té.

3Lé'é na'a adé rzudi'i na'a storbé lu méné paré
adé chu guéni'i mal cuntré dchi'ni shténé na'a,
4sino rac shtu'u na'a guélua'a na'a na na'a muzé
shté Dios guédubi tiempé. Gac bé'a rall na na'a
siervé shté mé por pacénci ru'bé nadapé na'a nu
iuré rzac zi méné 16'é na'a nu iuré runé falté lo
qué narqui'nina'a, uiuré rdédé desgraci. Guédubi
tiempé quéreldé na'a ziqué muzé shténé meé. 5 Ra
méné bédé'é rall galné; gua na'a prési; bédzatsu
meéné cuntré lé'é na'a; bédémé na'a sufrir lu
dchi'ni duré; avésé adé chu rgd'sidi'i; avésé nidi'i
nagdu na'a. 6 Nu zac rlua'a na'a na na'a muzé

shté Dios por conducté za'qué shténé na'a; nu zac
purqué riasé na'a verda, nu zac na na'a pacénci,
nu purqué na na'a nadu'u, nu por 1é'é Espiritu
Santo nacuezénu lé'é na'a, nu purqué rac shtu'u

na'a sa' na'a de verdd. 7 Nu zac rac bé'a m1et1 na
na'a muzeé shté Dios purqué ruadi'dzé na'a verda;

nadapé na'a pudéré shté Dios. Vidé shténé na'a
na tubldi delanté lu mé; pues nahin ziqué gui'bé
paré tildinu na'a enemigu shté na'a. Con gui'bé
ni quédé'né na'a defender 1€'é na'a nu runé na'a
gan lu enemigu shté na'a. 8 Nanu méné naruné
honrar 1é'é na'a; sébélda méné rtu lu rall de 1é'é
na'a. Béldd méné rni'irall bien de 1é'é na'a; sébélda

méneé rni'i rall mal de le é na'a. Bélda vuelté bémé
ra méné traté 1&'é na'a ziqué méné falsé. Bélda

vuelté bé'né méneé traté 1é'é na'a ziqué ra narni'i
verdd. 9 Avésé runé rall traté 1€'é na'a ziqué nana
guénédi'i rall, peré avésé runé rall traté 1é'é na'a
ziqué méné nanané rall bien. Avésé méré gati
na'a peré ziagla'gué nabani na'a. Rac cashtigu
na'a peré adé chu ratidi'i. 10 Aunqué ria ldu'u
na'a peré mizmé tiempé rquité ldu'u na'a. Na
na'aprubiperé quédé'né na'a shchi'ni Dios té paré
gac méneé ricu. Aunqué nadapédi'i na'a cusé shté
gué'dchiliu, peré grété' ra cusé nashténé na'a.

11 Le'e té mé Corinto, quégni'i na'a lu té con
guédubinu ldu'u na'a; adé béca'childu'udi'i na'a ni
tubi di'dzé tanté rac shtu'una'alé'é té. 12Por parté
shté na'a adé pé runédi'i falté paré gac shtu'una'a
1€'€ té peré 1é'é té, si, runé falté paré rac shtu'u
té 1é'é na'a ziqué runé tucaré. 13Lé'é na'a rdé'né
na'aruégué lu té ziqué tubi dadé naruné ruégué lu
shini', de qué guné té traté 1é'é na'a bien, mizmé

manéreé ziqué quédé'né na'a con 18'é té.

Na hia'a ziqué iadu'u caté québezé Dios
14 Adé chu gunédi'i unir con ra nadé rialdidi'i

ldu'i shti'dzé Dios. Si talé guné té zni, iurni na

ziqué tubi nguné nandadi'i igual con béchi'. ¢Lla

gac unidé méné dzabé con méné za'qué? ;Llallé

gac paré el qué nanapé llni shté Dios con el qué

naquéreldé lu duldé? 15 Nidi'i mudé gac Cristo de

acuerdé con 1é'é Satanas, u ¢lla gac tubi narialdi

1du'i shti'dzé Dios, gapéll parté con el qué nadé ri-

aldidi'i Idu'i shti'dzé mé? 16 ;Ni mudé caté québezé

Dios nanabani, también runé sirvé paré ra dzané

idolo? Pues 1é'é hia'a na hia'a caté québezé Dios

nanabani. Mizmé Dios guni'i:

Guéquérelda nu cuezénua lé'é rall.

Gaca Dios shténé rall.

Lé'é rall gac rall shména.

17También rni'i Dadé:

Adé tsagla'guédi'i té ladi rall; adé rgubénébidi'i té
ziqué runé rall.

Adeé gapédi'i té parté con el qué narnd tushé Dios;

iurni guna recibir 1é'é té ziqué shinia.

18 Gaca Dadé shté té; nu l1€'é té na té ziqué llga'na
nu shtsa'pa. Zni rni'i Dadé narnibé'a grété
Cusé.

7

1L.é'é té narac shtua'a, ni na promésé shté Dios
naddpa'a; por ni napé qué guézuné hia'a de gré
cusé mal, tanté nananu la'ni ldu'u hia'a nu lo qué
nanu shgaba'a. Por réspéti nadapa'a paré 1€'é€ me,
cha guédé'na'a intriegu mizmé 1€'é hia'a lu mé té

guéquéreélda'a naza'qué delanté lu mé, tubi vidé
limpi.

Ra mé Corinto bé'né rall cambi shgabé rall

2 Gulé bédé'é lugar la'ni ldu'u té paré 1€'é na'a;
adé chu bélua'adi'i cusé mal paré 1é'é té nu adé
chu rguguédi'i 1é'é té. 3 Adé rnia'a ndé'é paré
guédchi'ba galquiad guéc té purqué ziqué gunia'a
lu té antsé, nalé rac shtu'u na'a 1é'é té. Junté
guébdnia'a nu junté gatia'a. 4 Lléru'bé confiansé
napa paré lé'é té nu rnia'a lu méné de qué nalé
rquité ldua'a con 1é'é té. Aunqué rzac zi na'a lu
cusé duré, peré nalé rquité ldu'uhia nu nalé légré
Idua'a, bé'né tée.

5 Dizdé bédchini na'a Macedonia, ade guzi'idi'i
ldu'u na'a. Guédubi ladé runé mene cuntré lé'é

na'a. Nanu ra narzunaldé 1é'é na'a nu rdzébé
na'a. 6 Peré Dios béséquité ldu'u na'a iuré 1é'é

Tito bédchini. Pues Dios na el qué narséquité ldu'u
ra narid ldu'i. 7 Nu zac béséquité ldu'u mé Idu'u
na'a purque Tito guni'i' de qué rac shtu'u té guéna
té lua, de qué bini ldu'u té iuré bé'né té recibir
priméré carté nana béshe'lda. Guni'i Tito de qué
quéhuné té cumplir lo qué narac shtua'a. Por ni
béquité ldua'a mas todavia.

8 Aunqué priméré carté nabéquéa'a, bénin té rid
ldu'u té, peré adé nadia'a tristé béshé'ldahin lu té.
Por tubi tiempé si, bia ldua'a purqué bésédchini
carté ni tristé lamildu'u té por du'pé tiempé 9 peré
iurne' rquité ldua'a, 1édédi'i purqué guc té tristé
sino purqué 1é'é galétristé ni, bé'mé paré béabri
ldu'u té con Dios. Lé'€ té guc té tristé manéré
narquité ldu'u Dios. Adé bédé'médi'i na'a ni tubi

dafii paré 1é'é té. 10 Lé'é galérid ldu'u naquéhuné
paré guéabri ldu'u méné con Dios, na cusé za'qué.
Fin shtéhin na salvaciuni paré 1é'é té; por ni rquité
ldua'a de qué béshe'lda carté ni lu té. En cambi
1€'€ galéria 1du'u nanapé méné shté gué'dchiliu,
quéhunin paré guéniti méné vidé shté rall. 11 Bia
ldu'u té de verda nuluegué bé'né té réglé asunté ni
tubi manéré nabéséquité ldu'u Dios. Bélua'a té de
qué napédi'i té falté por asunté naguzac entré 1é'é
té. Béldénu té nguiu nabé'né mal. Nalé guc shtu'u
té guéa'né té bien delanté lu Dios. Bé'mé té cumplir
luegué naruné tucaré. Bé'né té cashtigu nguiu ni.
Claré rlua'a de qué napédi'i té culpé con nguiu ni.
12 Turé béquéa'a priméré carté, adé béshé'ldahin
lu té sulaménté purqué runa llgabé por nguiu
nabémé mal, nilé por 1€'é personé nabé'né nguiu
ni ofender, sino béquéa'a carté ni paré gac bé'a té
tubi manéré claré blac lléru'bé na réspéti nanapé
té paré 1é'é na'a. Bémé té cumplir volunta shté
Dios. 13 Por ni rbedchildu'u na'a.

Ademas de ni béquité ldu'u na'a demasiadé
purqué Tito nalé ndhi' cunténté; rquité ldu'l'
purqué bésédchini té 1égré 1du'i'. 14 Gunia'a lu Tito
antsé de qué quéreldé té bien nu rquité ldua'a con
1€'€ té; Pues iurne' adé rtudi'i lua lu Tito. Ziqué
grété'naverdalo qué nagunia'aluté, zninaverda
lo qué naguni'i na'a lu Tito. Rquité ldu'u na'a con
l1é'é té, 15 Turne' 18'i' mdsru'u rac shtu'ui' 1é'é té
iuré réagna ldu'i' 18'é t€ manéré nabézu'bé diagué
télo qué nagunibé'ai', nu zac cumé bé'meé té recibir
18'i' con réspéti nu con hunuré. 16 Rquité ldua'a
cumé napa lléru'bé confiansé guné té cumplir lo
qué naruné tucaré ziqué shméné Dios.

8

Quéqué'é Pablo lla guédé'é hia'a ofrendé

1 Béchi, rac shtu'u na'a guadi'dzé na'a blac
lléru'bé favuré bé'mé Dios paré ra shméné mé
naquéreldé Macedonia. 2Napé rall zihani dificulta
nu galérzac zi peré rquité ldu'u rai'. Napédi'i rall
zihani cusé shté gué'dchiliu; prubi na rai' peré
con guédubinu ldu'u rai' bédé'é rai' dumi paré
guéré'tsé shti'dzé Dios mads delanté. 3Nahia testigu
de qué con guédubinu ldu'u rai' bédé'é rai' gré lo
qué nanapé rai' hashté mas bédé'é rai'. 4 Bé'né rai'
ruégué lu na'a té guédé'né na'a permisi guné rai'
compaiii ra shméné Dios nanapé nicida. Guquin
tubi hunuré paré 1€'é rai'. > Zni bé'né rai' hashté
mas de lo qué nabédé'né na'a llgabé. Priméré
bédé'é rai' mizmeé 1é'é rai' té€ paré guné rai' sirvé
Dadé Jesus; despuésé bé'mé rai' sirvé 1é'é na'a.
Zni bé'mé rai' purqué nahin volunta shté Dios.
6 Ejemplé ni béséquité ldua'a, por ni béna ruégué
lu Tito té tsagnall 1'é té nu tsalu guédéa ofrendé.
Pues Tito na el qué priméré guna'zi 1di obré ni
antsé entré 1é'é té. 7 Nalé quéhuné té sirvé lu Dadé;
nalé rialdi ldu'u té shti'dzé mé; nunqué runédi'i
té falté paré ra cusé shté mé nu nalé rac shtu'u
té 1é'é na'a. Iurne' quéhuna ruégué lu té, gulé
bé'mé cumplir obré za'qué narni'i ldu'u té paré ra
shméné Dios.

8 Adé cagni'idia'a ndé'é cumé ziqué ordé; sulé
rac shtua'a gac bé'a té pé bé'né stubi méné, de qué
bé'mé rall compafii ra prubi con guédubinu ldu'u
rall. Turni guélua'a si talé rac shtu'u té Dios. 9 Hia
nané té favuré nabémeé Jesucristo Shlama'a; nalé

na meé ricu peré guc meé prubi; béséa'né mé lidchi
mé gube'e; bédchini mé lu gué'dchiliu ziqué tubi
prubi paré gapé té ra cusé nalasac de verda.

10Bénallgabé subré shcuendé ni; iurni quégnia'a
lu té 1o qué naruné tucaré guné té, purqué dizdé
tubi izé guc té priméré entré los de mas shméné
Dios; bédé'é té ofrendé, 1édédi'i paré guné té
cumplir sulaménté, sino con zihani dnimo guc
shtu'u guédé'é té 1€'é dumi. 11 Iurne' tsagla'gué té
hashté tsalu con el mizmé deseo nanapé té dizdé
mas antsé. Gulé bédé'é segun lo qué nanapé té
12 purqueé si talé tubi nguiu rac shtu'u guédé'éll
tubi ofrendé, Dios runi' recibir ra ofrendé ni segun
lo qué nanapé nguiu. Lé'€ mé adé rna'bédi'l'
guédé'é nguiu lo qué adé napédi'i nguiu.

13 Asunté ni adé runédi'i traté de qué obligadé na
té guéde'é té ofrendé nu stubi méné adé bé gunédi'i
rall 14 sino runé traté de qué guné mieti igual con
sa' rall. Turne' napé té paré guné té compafii ra
nabéndpédi'i. Stubi dzé 1é'é rall guné rall ayudé
18'é té 1o qué naruné falté. Manéré ni nanu igual
entré gré mieti. 15 Rni'i Sagradas Escrituras: “El
qué nabétéa zihani cusé, adé béa'nédi'i subreé paré
18'1". El qué nabétéa du'psé, adé bé'mé faltédi'i.”

Tito nu ra sdahi'’

16 Dushquilli Dios el qué nabédé'é lu Tito mizmé
deseo ziqué nanapa por 1é'é té. 17 Pues Tito guc de
acuerdé conlo qué naguna'ba, nuzaclé'i'nalérac
shta'ui' guénahi' lu té. Turne' tsagndahi' 18'é té por
prupi volunta shtéhi'.

18 Junté con Tito quégshe'ldé na'a tubi shméné
Jests. Entré gré ra grupé shté shméné Dios ru-
adi'dzé rall blac naza'qué na nguiu ni. Nunalé rac
ruadi'dzéll diza'qué. 19 Lédé nid'asédi'i bronqué
ruadi'dzéll, sino ra grupé shté shméné Dios, gulé
nguiu ni paré gunéll compafii 1é'é na'a lu viajé
nu gunéll compani 1é'é na'a con ofrendé nanua'a
na'a. Quégdé'né na'a dchi'ni ni paré gac honrar
Dadé Jesus nu paré guélua'a nana'a dispuesté paré
guédé'ména'asirvéluté. 20Racshtu'una'aadé chu
guédchi'bé galquid guécna'a por manéré quédi'dzé
na'a dumi ru'bé nanua'a na'a. 21 Rni'i ldu'u na'a
gac na'a méné naza'qué, 1édé nia'asédi'i lu Dadé
Dios sino también lu ra méné.

22 Nu quégshe'ldé na'a stubi sa' hia'a con 1é'é
rai'; nahi shméné mé nu zihani vuelté bélud'ai' lu
ra cusé duré de qué nahi' tubi mé za'qué. Iurne'
madsru'u rac shtu'u guénall lu té tanté confiansé
napéll con 1é'é té. 23 Si talé chu guéna'bé di'dzé
shcuendé nana Tito, gulé guchi de qué 1€'i' nahi'
el qué naquéhuné compaifii na paré guédé'né na'a
sirvé lu té. U si talé chu guéna'bé di'dzé shcuendé
los de mas béchi la sa' na'a, gulé guchi de qué
grupé shté shméné Dios béshe'ldé rai' 1€'é méné
ni, nu gulé guchi de qué quéhuné rai' honrar Dadé
Jesucristo. 24 Por ni gulé bélua'a de qué rac shtu'u
té 18'é rai' de verda. Zni gac bé'a ra grupé shté
shméné Dios de qué napé té amor shté Jesus. Zni
gapé na'a rsuné paré quéquité ldu'u na'a con 1é'é
té.

9

Ofrendé paré ra shmené Jestis

1 Adé rqui'nidi'i guéquéa'a lu té shcuendé dumi
nabétéa té paré ra méné nabézuné Dios almé shté
rai' 2 purqué nanéa dizdé tubi iz€ na té dispuesté
guédé'é té tubi ofrendé za'qué. Con galérquité
ldu'u cagnia'a lu ra méné shté Macedonia; rnia'a
de que 1€'é té, méne shté Acaya, na té preparadé
pare gune té compafii ra prubi. Por ejemplé shte
té casi gré rall rac shtu'u rall guné rall igual.
3 Peré quégshe'lda ra nand béchi sa' hia'a té paré
adé guéru'udi'i cusé falsé nagunia'a lu ra méné
Macedonia. Rac shtua'a gac té preparadé ziqué
gunia'a lu rall, 4 no sea de qué cualquier de tubi
mé Macedonia séndldéll na nu guédzéléll 1e'é té
adé nadi'i té preparadé con ofrendé ni. Hia iurni
nahin tubi shtu paré 1é'é na'a purqué nadchini
guni'ina'alurall shcuendé té. Nu gaquin tubishtu
paré mizmé 1é'é té purqué napé€ na'a zihani confi-
ansé guné té cumplir lo qué naguna'bé na'a. 3 Por
rsuné ni, llud'ahia rqui'ni guéna'ba tubi favure,
quiblurabéchi sahia paré guné rall companilé'é té
paré guétéa té ofrendé nabé'né té prometer antsé.
Zni 1€'€ ofrendé shté té nahin ziqué tubi muestré
de qué de verdd rac shtu'u té sa' té, 1édédi'i gac
ofrendé ni ziqué cusé narne'e té por la fuersé sino
bédé'é té voluntariamente.

6 Gulé béséagnd ldu'u té di'dzé ré'": El qué nar-
cabnidu'pé bé'dchi, du'psé cusechérca'anguiuni,
nu el qué narcabni zihani bé'dchi, zac guéca'all
zihani cuseché. 7 Cadé tubi de 1é'é hia'a napé
qué guédé'é hia'a segun narni'i ldu'u hia'a con
guédubinu ldu'u hia'a. Adé chu guédé'é ofrendé
por la fuersé. Dios rac shtu'u el qué narquité ldu'u
iuré rdé'éll ofrendé. & Dios napé mé pudéré paré

guéne'e mé hashté guné subré gré lo qué narqui'ni
té, té gapé té sufsienté paré mizmeé l€'é€ té nu zac
gapeé té paré guné té compaiii sa' té con masru'u
cusé za'qué. 9 Sagradas Escrituras rni'i zndé'e:
Bémé mé za'qué compafi ra prubi con lo qué
nanapé rall.
Ra obré za'qué shté méné ni, adé tsaludi'in.
10 Dios rdé'é béni paré el qué narcabni nu rne'e
mé nagau mieti. Seguré guné ldai' mé lo qué
nanapé té paré gaquin mds nu guné mé com-
parii 1é'é té, té paré guné té zihani cusé za'queé.
117Znilé'é té gapé té grété' clasé cusé nalasac paré
rac guédé'é té tubi ofrendé za'qué. Hia iurni ra
centavé nabé'né té intriegu guia'a na'a, gaquin
motivé paré guédé'é zihani méné graci lu Dios
12purqué por lo qué naquégdé'é té ca'a béchila sa'
hia'a, 1édé nid'asédi'i quégde'e té lo qué narquini
paré guébani rai', sino también zihani méné guné
rall alabar Dios; guédé'é rai' graci lu mé. 13 Guné
rall alabar Dios purqué guéna rall cusé za'qué
naquéhuné té; nahin ziqué séfii de qué de verda
rzu'bé diagué té diza'qué shté Jesus. Nu zac guné
rall honrar Dios por ofrendé za'qué naquégdé'é té
ca'a rall nu por lo qué naca'a los de mas méné.
141.8'€rai' guéna'bérai'lu Dios porlé'é té. Gapérai'
l1éru'bé carifii por 1€'é té purqué guéna rai' de qué
Dios tsagla'gué quéhuni' zihani cusé za'qué paré
1é'é té. 15 Dushquilli Dios por lo qué nabézélaa'dchi
me, tubi regalé adé chu gunédi'i gan guéni'i blac
l1éru'bé nahin.

10

Dereché nanapé Pablo ziqué poshté shté mé

1 Na Pablo runa ruégué lu té con mizmé gal-
nadu'u nu pacénci nanapé Cristo. Gulé bé'né
lo qué nacagnia'a. Rni'i méné de qué iuré
quéreldénua lé'é té, adé ndpédia'a valuré paré
guadi'dza zihani cusé guéc té peré iuré zitu nanua,
iurni si napa valuré. 2 Runa ruégué lu té de qué
iuré gue'dé guénahia 1€'€ té, adé nidi'i nicida tildia
1é'é té. Pues lu béldda méné, si, napé qué gapa
valuré purqué quégdchi'bé rall galquia guéc na'a.
Rni'l rall quégni'i na'a shti'dzé Jesus sulaménté
mizmé manéré ziqué ra méné shté gué'dchiliu.
3Verdd na de qué quéreldé na'a lu gué'dchiliu ré'
peré adé quégdildidi'i na'a ziqué cualquier méné
shté gué'dchiliu 4 purqué ra armé naddpa'a, adé
ndadi'i rahin lo qué naruntsa'u méné sino na rahin
fuerté; napé rahin pudéré shté Dios paré gunin
gan lu gré ra fuersé mal. 5 Zni quégdé'né na'a
gan lu gré llgabé nu galquid nardchi'bé méné
cuntré Dios. Quégdé'né na'a gan lu cualquier cusé
nadchini nu cusé narca paré adé gungué bé'adi'i
méné Dios. Gréllgabé, gré galérni'ildu'u shté mieti
nana cuntré 1é'é mé, quégdé'né na'a ordenar paré
guézu'bé diagué rahin shti'dzé Cristo. 6 Nu na
na'a dispuesté guédé'né na'a cashtigu gré ra méné
nand rzu'bé didguédi'i shti'dzé mé. Zni guédé'né
na'a iuré bé'mé té cumplir gré cusé naruné tucaré
gune te.

71é'é té quéhuné té juzgué sulé por lo qué narna
té por fuéré. Sitalé tubi de 1é'é té rni'il nadchini
nal shméné Cristo, napé qué gac bé'al de qué
también 1é'é na'a na na'a shméné meé. 8 Aunqué

nilé 18'é na rnia'a nadchini de qué napa dereché
paré guénibé'ahia 1é'é té, adé rtudi'i lua purqué
1é'é Dadé béne'e pudéré ré' paré bien shténé té
paré su té mas firmé lu shnezé mé. Adé béne'e
meé pudéré ni paré guédé'né na'a dafi paré 16'é té.
9 Adé runédi'i té llgabé té de qué rtséba l1é'é té con
ra carté narshe'lda lu té. 10 Ra méné rni'i de qué
di'dzé narquéa'a la'ni ra carté, nadushé nu fuerté
na rahin purqué zitu nanua paré 1é'e té pere iuré
quéreldénua 18'é té, ruadi'dza sin pudéré; zni rni'i
rall. Nu zac rni'i rall mudé naruadi'dza diza'qué,
rru'udi'i shnezin. 11 Peré el qué narni'i zndé'é
napé qué gac bé'all de qué lo qué narqué'é na'a
la'mi carté dizdé zitu, guédé'mé na'a cumplir gré
punté ni iuré guéquéreldénu na'a lé'é té. Guédé'né
na'alo qué narni'i na'a.

12 Adé ndpédi'i na'a valuré paré guéni'i na'a na
na'a igual con ra narni'i bien de mizmé 1é'é rall;
adé chu runédi'i comparar con ra naruadi'dzé
bien de mizmé 1é'é rall. Lé'é rall quéhuné rall
tubi cusé tunté nanadé rllui'idi'i, purqué quéhuné
rall comparar mizmé 1é€'é rall con los de mas
méné nana quéhuné igual. 13 Adé runédi'i na'a
nadchini, sulaménté runé tucaré guéni'i na'a de
lo qué bédé'né na'a, 1édédi'i por lo qué nabé'né
stubi méné. Pues Dios quéglua'a mé lo qué naruné
tucaré guédé'né na'a nu béne'e mé permisi paré
be'dé guéni'i na'a diza'qué lu té naquéreldé Cor-
into. 14 Adé quégni'idi'i na'a lo qué nadé runédi'i
tucaré iuré rni'i na'a napé na'a dereché paré
guédé'é na'a cunseju, purqué 1é'é na'a na na'a
priméré nana biadi'dzé diza'qué entré 18'é té.
Cagni'i na'a lu té purqué nadapé na'a dereché.

15 Adé runé naru'bédi'i na'a por dchi'ni nabé'né
stubi méné sifuéré nahin shchi'nina'a, sino al con-
trari, rialdi ldu'u na'a de qué iuré tsaldi ldu'u té
shti'dzé mé mas, iurni guéru'u nezé pare€ guédé'né
na'a mas dchi'ni entré 1é'é té hashté regiuni mas
zitu téchi ladzé té. 16 Pues rac shtu'u na'a guéni'i
na'a diza'qué entré ra méné naquéreldé mas zitu
queé 18'é té. Zni adé guéni'idi'i na'a nadchini por
lo qué nabémé stubi muzé shté Dios. 17 Si talé
churacshtu'u guéni'ill nadchini, pues runé tucaré
guéni'ill lo qué nabémé Dadé Jesucristo. 18 El qué
nalasac delanté lu Dios, na el qué 1'é mé rni'i nall
nguiu za'qué, 186dédi'i 1é'é nguiu narni'i de mizmé
1é'€ll de qué lasaquéll.

11

1 Rac shtua'a guéne'e té si paré guadi'dza lu té
ziqué tubi natunté. Gulé béqué diagué lo qué
narnia'a 2 purqué nahia ziqué tubi nahi' lu sa'll.
Ndé ze'd€ de Dios; pues na béna comprometer 1é'é
té con Cristo. Iurne' rac shtua'a guna presentar
1é'é té lu mé cumé ziqué lliguéna'a puré nana
ca'a tubsé nguiu. 3 Peré ziqué bé'né serpienté,
bésigué malé'é Eva con mafi; rdzéba, no sea de qué
guéde'é té siparé guésigué Satands1é'é té nu guéazé
gueté té shnezé Cristo, de qué adé tsaldidi'i ldu'u
té 1é'é mé con guédubinu ldu'u té. 4 Lé'€ té bien
quéhuné té recibir tubi naruadi'dzé de stubi Jesus
guréné, peré nadi'in shti'dzé mé nabiadi'dzé rall
lu té. Bien quéhuné té recibir con guédubinu ldu'u
té tubi ensefiansé nanadi'i de acuerdé con lo qué
nabéme té recibir antsé. Quéhuné té recibir stubi
clasé diza'qué nandadi'i de acuerdé con diza'qué

narni'i lla gac salvdara'a. Bini téhin antsé. > Pues
llud'ahia de qué adé lasaquédia'a menos qué ra
mésé ru'bé naquéhuné té honrar entré 18'é té.
6 Aunqué raquédi'i paré ruadi'dza bien, peré rac
bé'ahia bien lo qué quéhuna predicar. Claré guna
té gré lo qué nabédé'mé na'a; bien nahin.

7 ¢Gu béna mal cuntré 1é'é té iuré biadi'dza
diza'qué shté salvaciuni sin adé bé'nédia'a cubré
ni tubi centavé? Guca ziqué tubi nalasdquédi'i té
paré guc té ziqué tubi nand lasac. 8 Béna recibir
dumi shté ra shméné Dios nardéa stubi lugar té
paré guna sirvé lu té. 9 Nu iuré gulezénua lé'é té,
gupa nicida peré adé guna'bédia'a ni tubi cusé de
1é'é té. Ra shméné Jesus naze'dé de Macedonia,
méné ni béne'e rall lo qué naruné falté paré na.
Zni béna té paré adé gapédi'i té cargué paré nicida
shténa. Tsagla'ga guna mizmé manéré ni. 10 Nahia
segureé ruadi'dza verda shté Cristo; por ni, ni tubi
guécadi'i fameé shté na. Gré méné shté Acaya guini
rall de qué quéhuna predicar sin adé chu gunédi'i
cubré centavé. 11 ;pézieli ruadi'dza zni? ;Pé nahin
purqué adeé rac shta'udia'a 18'é té? Aquédi'i. Dios
nané meé rac shtua'alé'é te.

12 Na tsagla'gué guna ziqué na manéré shténa
té paré adeé rac guéni'idi'i méné na rall muzeé shté
mé igual ziqué na, de qué quéhuné rall shchini
Dios ziqué 1é'é na'a. 13 Na rall mésé falsé; rgugué
rall méné nadé mas; gululé rall mizmé 1é'é rall
poshté shté mé. 14 Peré rac tsaldi ldu'u hia'a
zni quéhuné rall purqué mizmé Satands rlua'alull
lu méné ziqué tubi ianglé nanapé llni shté Dios.
15 Por ni zihani vuelté ra nana bajo ordé shté
Satanas, también rlua'alu rall lu méné ziqué méné

za'qué. Peré gré ra méné ni guné rall recibir juici
naruneé tucaré segun obré nabéme rall.

Galérzac zi shté Pablo

16 Stubi vésé rnia'a lu té, ni tubi de 1é'é té adé
runédi'i té llgabé de qué nahia ziqué tubi lugue;
peré si talé zni runé té ligabé, gulé béne'e si paré
guadi'dza ziqué tubi naruné nadchini. 17 Adé
quégni'idia'a ndé'é ziqué tubi mandadé shté Dadé
Jesucristo, sino ziqué tubi nand lugué. Pues nahia
lugué si talé rnia'a lu té nalasaca. 18 Pues nanu
zihani ra nalé runé nadchini rall paré cusé shté
gué'dchiliu ré'. Nu zac na guné nadchinia. 19Lé'é
té nalé rquité ldu'u té con ra tunté, tanté nasini
guéc té. 20 Bien rdé'é té si paré 1é'é rall nana
quéhuné obligar 18'é té paré guné té sirveé lu rall,
nu rdé'é té si paré ra nardchisa lo qué nanapé
té, nu rdé'é té si paré narac shtu'u guénibé'a 1é'é
té, nu rua'a ldu'u té naruné despréci 1é'é té nu ra
nargubé lu té. 21 Rtu lua guénia'a lu té ndé'é; adé
napédi'i na'a valuré paré guédé'né na'a ra cuseé ni.
Gulé bé'mé perduné l1€'é na'a.

Peré gré lo qué nanapé paré guné naru'bé mieti,
también rac runé naru'ba. Quégnia'a ziqué tubi
naraclugué. 22Lé'érall rni'irall na rall mé hebreo;

nu zac na nahia mé hebreo. Rni'i rall na rall méné
israelité; pues nu na nahia meé israelité. Na rall

l1ébni Abraham; pues nunanahia llébni Abraham.
23 Rni'i rall na rall siervé shté Cristo, pues 1€'€ na
nahia mas qué 1é'é rall; nahia siervé shté Cristo.
Quégnia'a ndé'é ziqué tubi narac lugué. Nalé béna
dchi'ni mas qué 1é'é rall. Guanuhia galné mas qué
1é'é rall. Guahia lachigui'bé mas qué 1é'é€ rall. Nu

zihani vésé méré niatia. 24 Ga'i vésé ra mé israelité
béne'e rall cashtigu treinta y nueve galné chicuti.

25 Tsuné vésé béne'e hiagué rall na. Tubi vésé
béne'e gué'érall na. Tsuné vésé né'azé barcunana

ziazua lu nisé. Tubi vés€é nanua lu nisédu'u con
tubildé tablé dz€ la gue'lé paré bédchinia lu guiu'u.

26 Zihani vésé gudéda ra viajé. Zugd'ahia lu ra
peligré shté nisé guéé'gu nu peligré shté nguba'né
nu peligré shté ra mizmé sahia, nu zuga'ahia lu
peligré shté ra mé zitu. Nanua peligré entré ra
méné shté ciudd nu entré ra méné naquéreldé
fuéré shté ciuda. Nanua peligré shté nisédu'u nu
entré ra béchila sahia nand falsé ra. 27 Napa zihani
dchi'ni nu ra problemé; zihani vésé gudédeé gue'la
sin adé guté ga'sidia'a; guzac zia lu galérldiamé nu
galérbidchi. Zihani vésé napédia'a nagauha. Guzac
zia lu galnaldé nu runé falté shaba.

28 Ademads de gré ra cusé ré', con ra mads Ccuseé,
cadé dzé rac ldua'a por gré ra grupé shté shméné
Dios. 29 Si talé nanu sahia nana débil; runé falté
paré tsaldi ldu'ull shti'dzé mé, también ria 1dua'a.
Si talé nanu shméné Jesus nana deébil, nahin ziqué
na nahia débil. Si talé rsini méné sa'll lu duldé,
rldéa. 30 Si talé napé qué guné nadchinia, pues
guné nadchinia sulaménté purqué nalé runé falté
paré gaca lo qué narac shtu'u mé. 31 Dios nu
Shtadé Jesucristo Shlama'a, rac bé'a mé quégnia'a
verda. Runé tucaré guédé'é mieti labansé lu me
guédubi tiempé. 32 Iuré guquérelda Damasco, 1é'é
gubernaduré naruné sirvé réy Aretas, béshé'ldéll
ra suldadé paré gupé rall puerté shté ciuda paré
guéna'zi rall na nu gua'a rall na prési, 33 peré por
tubiventané shté Iu' béldagué ra méné na la'ni tubi



2 Corintios 12:1 XXix 2 Corintios 12:9
tépé. Zni béna gan; bérua'a guia'a gubernaduré ni.

12

Debilida shte nguiu nu pudéré shté Dios

INi tubi adé pé gunédi'i gan por guadi'dzéll bien
de mizmé 1é'éll, peré napé qué guénia'a shcuendé
ra vision nana gunahia nu shti'dzé Dios nabélua'a
meé lua. 2 Nanéa tubi nguiu nand rialdi ldu'i
shti'dzé Cristo; guc chida iz€ béldisé Dios nguiu ni
hashté gube'e mas guia'a. Adé rdé'édia'a cuenté si
18'é nguiu gudhi' con cuerpé u sulaménté espiritu
shtéhi'. Dios rdé'é cuendé de ni. 3-4 Peré nanéa
de qué 1é'é nguiu ni béldisé Dios; adé rdé'édia'a
cuendé sigudhi' con cuerpé usin cuerpé. Sulé Dios
nanéhi'. Gua nguiu ni hashté lugar nalé paraiso
nu bini' di'dzé nand mds secreté. Ni tubi chu adé
napédi'i permisi guadi'dzéll di'dzé ni. > Bien rac
runa nadchini por nguiu ni, peré adé guné nad-

chinidia'a de ra cusé ni. Sulaménté runé nadchinia
por mudé nabéna sufrir por 1é'é Dadé. 6 Aunqué

nilé rac shtua'a guadi'dza bien de mizmeé na, pues
adé nadi'in tubi cusé tunté purqué quéadi'dza
verda. Adé guadi'dzédia'a de mizmeé na, no sea de
qué tubi sahia guni' llgabé de qué nahia mas de lo
qué rnarall ulo qué narini rall de na.

7Ra cusé nagunahia, nalé cusé ru'bé nahin; por
ni bédchini tubi cusé narini la'ni ldua'a ziqué tubi
guitsé nand gua'sé lu cuerpé shténa té paré adé
guné nadchinidia'a. Nahin ziqué naruné dchini
Satands paré quinin na té adé guné nadchinidia'a
demasiadé. 8 Tsuné vuelté guna'ba lu Dadé Dios
té paré guédchisuhi' cusé mal de na 9 peré 1é'é
Dadé guni'i lua: “Amor shténa québezénul. Pudéré

shténa rlua'a mejuré iuré 1€'é mieti na ziqué tubi
débil nandpédi'i fuers€.” Zni runé nadchinia
iuré napédia'a fuersé té paré guélua'a pudéré shté
Cristo la'ni vidé shténa. 10 Turé nahia débil, rquité
Idua'a; iuré rni'i méné cuntré na, iuré rzac zia lu
cusé duré, iuré rzunaldé méné na, iuré nanu difi-
culta purqué nahia shméné Cristo, rquité ldua'a.
Iuré nadpédia'a fuersé, runé Dadé compafii na.

Rac ldu'u Pablo por ra shméné Cristo

11 Nahia ziqué tubi lugué purqué quéadi'dza
bien de mizmé na, peré 1é'é té bé'né té obligar
bénahin purqué 1é'é té runé tucaré guadi'dzeé té
bien de na; pues ni tubi adé lasaquédi'i mas qué
1é'é na. Ra mésé ziqué mésé ru'bé nana zianaldé
té téchi', adé bé'nédi'i rall dchi'ni ziqué na; nu
lasdquédia'a. 12 Dchi'ni nabéna con lléru'bé pacénci
entré 18'é té, quéglua'a de qué nahia tubi poshté de
verdd. Nu zac ra milagré, ra séfii, ra cusé ru'bé
nabéna, quéglua'a de qué gudili mé na ziqué tubi
poshté. 13 Béna traté 16'é té igual ziqué los de mas
shméné Jesus naquéreldé stubi lugar. Sulé tubi
cusé, adé bécadia'a ofrendé shté té. Bé'né perduné
culpé shténa purqué bécadia'a dumi shté té.

14Turne' quéhuna preparar paré gueldé guénahia
1é'é té stubi. Nahin tecéré visité shténa, peré adé
gueldé guédchi'bédia'a tubi cargué guéc té purqué
adéracshtu'udia'a dumishténé té sinorac shtua'a
gaca'a unidé pareé shchi'ni Jesus. Pues runé tucaré
ra shtadé mieti guéséa'né herenci paré ra llgué'ng,
1édédi'irallgué'né guédé'é rall herencica'a shtadé
llgué'né. 15 Na guédubind ldua'a guna gashté lo
qué nanapa hashté guna gashté gré fuersé nanapa

paré bien shté té paré tsaru'bé té espiritualmente.
¢Ni mudé por mas rac shtua'a 18'é té, menos rac
shtu'u té na?

16 Nanu bélda méné entré 1é'é té; nané rall de
qué adé bé'nédia'a obligar 1€'é té niane'e té dumi
cahia peré rni'i rall de qué con mafi bésiguéhia
16'é té. 17 ;Ni mudé bésiguéhia 1€'é té por ra nguiu
nabéshe'lda nga'li? 18 Guna'ba lu Tito té guidé
guénall 18'é té nu béshe'lda stubi béchi la sahia con
Tito. ¢Ni mudé bésigué Tito 1€'é€ té? ;Pé 1édédi'i na
verda de qué 1é'é Tito nu na bédé'né na'a traté 1é'é
té mizmé manéré? BEdé'mé na'a igual paré bien
shté té.

19 Tal vez runé shgabé té de qué quédé'né na'a

defender mizmélé'é na'a delanté lu té. Adé nadi'in
znisino al contrari, quéadi'dzé na'a delanté lu Dios

nu por nombre shté Cristo. Lé'é té narac shtua'a,
gré lo qué quégdé'né na'a, na pareé su té firmeé lu
shnezé Dios. 20Rdzéba de qué iuré gueldé guénahia
16'é té, tal vez ndadi'i té ziqué ra nana rialdi 1du'i
shti'dzé Dios de verdd, nu adé guédzélédi'i té na
ziqueé rac shtu'u té. Rdzéba de qué 1é'é té rdildi
di'dzé té nu nanu dishi'bi entré 18'é té; rzebi ldu'u
té pé shté sa' té. Rldénu té sa' té; rni'i té cusé
dzabé lu sa' té; nanu chismeé ra, nu galérni'i guidzé
sa', nu runé té naru'bé lu sa'l. 21 Rdzéba iuré
guénahia lu té, Dios shténa guné mé permitir gapa
tristé la'ni ldua'a por conducté shté té. Guétu lua
iurni hashté runa por ra nana bé'né duldé antsé.
Hashté ne' adé béagridi'i ldu'u rall con Dios. Tal
vez guénahia de qué todavia ziagla'gué rquénu sa'
rall, de qué napé rall zihani vici, de qué quéhuné
rall cumplir deseo mal nananu la'ni ldu'u rall.

13

Rialu cartéreé' con tubi saludé

1 Ndé'é na tecéré vésé naguna visitar 1€'é té.
Cualquier galquia nardchi'bé té guéc sa' té napé
qué tsu prébé con chupé u tsuné testigu. 2 Bétséba
ra méné nabé'né duldé con los de mas sa' rall.
Stubivésé mas rtsébalé'é rall mientras zitu nanua,
igual ziqué béna iuré be'dé guénahia 1€'é té se-
gundé visité. ITuré guelda, guna cashtigu ra méné
naruné duldé sin rgd'adi'i ldua'a. 3 Guéni'ihia
fuerté lu rall purqué rac shtu'u té prébé de qué
québezénu Cristo na, de qué ruadi'dza por pudéré
shté mé. Adé quéhunédi'i té traté con tubi Cristo
nandpédi'i fuersé sino con tubi Cristo narlua'a
pudéré shtéhi' entré 1é'é té. 4 Na verda cué mé
lu cruz cumé ziqué tubi nandpédi'i fuersé, peré
iurne' nabani mé por pudéré shté Dios. Zni zac
1é'é na'a, na na'a débil, peré iurne' unidé€ na na'a
conlé'éménuporlé'é mé nadapé na'apudéré shté
Dios paré guédé'né na'a sirve lu té.

> Gulé bété'dé prébé mizmé 1é'é té, té paré
gac bé'a té si talé rialdi ldu'u té shti'dzé mé de
verda. ¢P€ adé rdé'édi'il cuendé de qué Jesucristo
québezénuhi' 1€'é té si talé rialdildu'u té de verda?
6 Pues rac shtua'a de qué gac bé'a té, 1é'é na'a
bédé'né na'a cumplir shti'dzé mé; na na'a verda.
7 Rna'ba lu Dios té paré adé gunédi'i té duldé.
Zni rac shtu'u na'a, 1édédi'i paré guélua'a de qué
nadapé na'a pudéré. Rna'bé na'a lu mé paré guné
té lo qué nana za'qué. Adé runédi'i importé si talé
rni'i mieti na na'a falsé u rni'i rall na na'a verda.
8 Ad€é nidi'i mudé guédé'né na'a cuntré verdd, sino
sulaménté rac quédé'mé na'a favuré shté verda.

9Pornirquité ldu'una'aiuré1é'é na'anana'a débil
peré 1é'é té su té firmé lu shnezé mé. Tsagla'gué
guéna'béna'aluDiosporlé'é té paré gacté firmélu
shnezé mé guédubi tiempé. 10 Quéqué'é na'a carté
ré' antsé gue'dé guéna na'a lé'é té, té paré iuré 1é'é
na'aziana'andé,adé rqui'nidi'i guna cashtigulé'é
té con dereché nanapa por Dadé Jesucristo. Pues
1é'é pudéré nanapa por Dadé Jesus, na paré bien
shté té paré masru'u tsaldi ldu'u té shti'dzé mé,
1édédi'i nahin paré guédé'a fin lu fe shté té.

1 Turne' béchi, rac shtua'a guéru'u bien shchi'ni
té. Gulé bédé'é si paré gac cambi vidé shté
té hashté na rahin completamente bien; gulé
bézu'bé diagué shti'dza. Gulé gac té unidé; gulé
guquéreldénu té sa' té sin dishi'bi. Iurni Dios
narne'e paz, nu Dios naruné paré gac shtu'u hia'a
sa' hia'a, guébezénu mé 1€'é té. 12 Gulé bé'né salu-
dar gré ra shméné Dios con tubi abrasé. 13 Grété'
ra shméné Diosndé'é, rshe'ldé rall saludé paré 1é'é

€.

14 Gulé bé'né recibir bendicion shté Dadé Jesu-
cristo nu amor shté Dios con ayudé shté Espiritu
Santo. Gulé bé'né recibir favuré shté mé. Amén.

